
GUMRAAH LOG TUMHEIN NUQSAAN NAHI PAHONCHA SAKTE

As-Salamn Alaykum wa Rahmatul _lihi wa Barakatub.

A'ndhu Bil lahi Minash-shaytani r-rajim. Bismil lahi r-Rahmani r-Rahim.

Wa s-Salatu wa s-Salamn ‘ali Rasilina Muhammadin Sayyidi I-Anwwalina wa I-Akbirin.
Madad ya RasulAllah, Madad ya Sadati Ashabi Rasilil lah, Madad ya Mashayikhina,
Dastnr Mawlana Sheikh Abdullah al-Fa'iz ad-Daghistani, Sheikh Muhammad Nazim
al-Hagqgani. Madad. Tarigatuna as-Sultbah wa I-Khayru fi I-Jam ‘iyyah.

Bismi Llahi r-Rahmani r-Rahim:

B 13 Sim oa o500 V=KL 2k 15T 5l G G

(Quran 05:105). Ya 'Ayyuha Al-Ladhina 'Amana “Alaykum 'Anfusakum = La
Yadurrukum Man Dalla 'Idha Ahtadaytum’, ‘Ae imaan walon, apni nafs ki zimmedari
liya karo. Jo log gumraah ho chuke hain, woh log tumhein nugsaan nahi pahoncha sakte
jab ki tum seedhey raaste par ho.” Sadaqa Llahu I-‘Azim.

Allah ‘Azza wa Jalla farmata hai, agar tumhein hidaayat naseeb huyi hain, phir jo log
dalalah (gumraahi/galati) aur kufr mein hain woh tumhein nuqgsaan nahi pahoncha sakte.
Woh apne gumraahi mein hain. Tumhara sabse bada fayda yeh hai ke tum Allah ‘Azza wa
Jalla ke raaste par ho. Doosre chahein tumhein pasand karein ya na karein. Woh chahein
tum se mohabbat na karein ya tumhari qadr na karein. Iss mein tumhara koi nuqsaan
nahi hai. Jo banda Allahi. ke raaste par hota hai, uss ke liye sab kuch behtareen hai; na
uss ke liye koi shar hai, na koi asal nugsaan. Agar poori duniya bhi tumhare khilaaf khadi
ho jaye, tumhein unn logon se kisi cheez ki koi zarurat nahi hain. Kyunke dene wala sirf

Allah ‘Azza wa Jalla hai, aur Us& ki razaa hi dunya aur aakhirat dono mein asal ahmiyat
rakhti hai.

Beshak, Shaytan khamosh nahi rehta. Woh logon ko buri cheez acchhi aur acchhi
cheez buri banakar dikhata hai. Lehaaza, jo log gumraahi mein hain — yaani woh log joh
raaste se alag ho gaye hain, woh log joh apna raasta bhatak gaye hain. Wohi hain jo
momineen ke khilaaf lagaatar sazishein karte hain. Woh hamesha unn ke khilaaf hote

hain. Woh unn (momineen) ke liye kuch bhi (acchha) nahi chahte. Lekin asal mein, woh , %
sirf apne aap ko nugsaan pahonchate hain; woh doosron ko nuqgsaan nahi pahoncha a
sakte. Sabse bara nugsaan unhi par hai jo dalalah (gumraahi), kufr, aur inkaar mein hain,

joh gunaah karte hain. Nuqsaan unn hi par hai. Jitna zyada insaan gunaah karta hai, utna

hi apne aap ko nugsaan pahonchata hai.

Isiliye, seedhe (haqq ke) raaste par raho aur fikr na karo. Agar poori dunya ke log
apne raaste se bhatak bhi jayein, tumhein koi nugsaan nahi pahonchega. Hum kehte hain
ke Allah#. sab ko hidayat de, lekin kuch log kufr aur zidd mein hain. Zidd kufr ki sabse
badi sifat hai. Haqq maloom hone ke bawajood, woh uski pairwi nahi karte, usay qubool
nahi karte aur uske taabey nahi rehte. Kyun? Sirf zidd ki wajah se. Mushrikeen bhi aise hi
thay. Woh jaante thay ke humare Rasool sallallahu ‘alayhi wa sallam paighambar hain,
lekin apni zidd ki wajah se woh aayein nahi aur Musalman nahi huwe. Isiliye, Allah:%. ne
unhein woh diya jiske woh laayak thay. Humare Rasool =% ka raasta woh hai jo
hamesha jaari rahega, qayaamat tak. Yeh ek khoobsurat raasta hai. Tumhein aap L5t ke
saath rehna chahiye. Allah®. hum sab ko isteqaamat ataa karein, InshaAllah. Allahi.

isay qubool farmayein.

Wa min Allahi t-Tawfiq. Al-Fatiha. N

Mawlana Sheikh Muhammad Adil ar-Rabbani
27 August 2025/ 04 Rabih Al-Awwal 1447
Fajr Prayer — Akbaba Dergah, Istanbul

